
					এই পাতাটির মুদ্রণ সংশোধন করা প্রয়োজন। 
দেববাণী ।
প্ৰকাশ করেন, তাকেই Revelation বা অপৌরুষেয় বাক্য বলে । কিন্তু এইরূপ অপৌরুষেয় বাক্যও অনন্ত-এমন নয় যে, এ পৰ্য্যন্ত যা হয়েছে, তাতেই এটা শেষ হয়ে গেছে, এখন অন্ধভাবে তার অনুসরণ কর । হিন্দুদের বিজেতারা তাদের এত দিন ধরে এই বলে সমালোচনা করেছে যে, তারা নিজেরাই নিজেদের ধৰ্ম্ম সমালোচনা করতে সাহস করে, আর তাইতে তাদের স্বাধীনচেত করে দিয়েছে । তাদের বৈদেশিক শাসনকৰ্ত্তারা অজ্ঞাতসারে তাদের পায়ের বেড়ী ভেঙ্গে দিয়েছে । জগতের মধ্যে সর্বাপেক্ষা ধাৰ্ম্মিক জাতি হিন্দু বাস্তবিকই ভগবল্লিন্দা বা ধৰ্ম্মনিন্দা
কাকে বলে, তা জানে না । তাদের মতে ভগবান বা ধৰ্ম্মসম্বন্ধে ষে কোন ভাবে আলোচনা করা হক না, তাতেই পবিত্রতা ও কল্যাণ লাভ হয়ে থাকে । আর তারা অবতার বা শাস্ত্র বা ধৰ্ম্মধবজিতার প্রতি কোন প্ৰকার কৃত্রিম শ্রদ্ধা বা ভক্তি দেখার না ।
খ্ৰীষ্টীয় ধৰ্ম্মসম্প্রদায় খ্ৰীষ্টকে তাদের নিজের মতানুযায়ী করে গড়ে তোলাবার চেষ্টা করছে, কিন্তু খ্ৰীষ্টীয় জীবনাদর্শে নিজেদের পড়বার চেষ্টা করেনি । এইজন্যই খ্ৰীষ্ট সম্বন্ধে যে সকল গ্ৰন্থ উক্ত সম্প্রদায়ের সাময়িক উদ্দেশ্য সিদ্ধ করবার সহায় হয়েছিল, সেইগুলিকেই কেবল রাখা হয়েছিল । ਭੋਗ সেই গ্রন্থগুলির উপর কখনই নির্ভর করা যেতে পারে না । আর এইরূপ গ্ৰন্থ বা শাস্ত্ৰোপাসনা সৰ্ব্বাপেক্ষা নিকৃষ্ট পৌত্তলিকতা-ওতে আমাদের হাত পা একেবারে বেঁধে রেখে দেয় । এদের মতে কি বিজ্ঞান, কি ধৰ্ম্ম, কি দৰ্শন-সকলকেই ঐ শাস্ত্রের মতানুযায়ী হতে হবে । প্ৰটেষ্টাণ্টদের এই বাইবেলের অত্যাচার সৰ্ব্বাপেক্ষা ভয়ানক অত্যাচার। খ্ৰীষ্টিয়ান দেশসমূহে প্ৰত্যেকের মাখার

